ВЫВУЧЭННЕ АПОВЕСЦІ В. БЫКАВА

                  «СОТНІКАЎ»

         (тэставае заданне, XI клас)

Частка А

Вызначце адзін ці некалькі правільных адхазаў .

1. Твор быў напісаны ў:

1) 1949 г.;      4) 1970 г.;

2) 1951 г.;      5) 1976 г.

3) 1967 г.;

2. Аповесць складаецца з наступнай колькасці раздзелаў:

1)  19

2) 17

3) 15

4) 13;

5) 10.

3. Падзеі, апісаныя ў творы, адбываюцца:

1) ранняй вясной 1944 г.;

2) позняй восенню 1941 г.;

3) у лютым 1945 г.;

4) зімою 1942 г.;

5) у студзені 1943 г.

4. Дзеянне ў аповесці працягваецца прыкладна:

1) пяць дзён;     4) двое сутак;

2) тры дні;         5) тыдзень.

3) чацвёра сутак;

У тэксце ёсць заданні, дзе правільнымі адказамі з'яўляюцца ўсе прапанаваныя варыянты.
5. У аповесці пераважае пейзаж:

1) веснавы;    4) зімовы;

2) летні;        5) восеньска-зімовы.

3) восеньскі;

6. Бязвіннымі ахвярамі абставін, што склаліся ў творы, з'яўляюцца:

1) Рыбак;                 4) Пётра Качан;

2) дзяўчынка Бася;   5) Сотнікаў.

3) Дзёмчыха;

7. «Закадравымі» героямі, з якімі аўтар знаёміць чытача з дапамогай прыёму рэтраспекцыі* (праз успаміны Сотнікава), з'яўляюцца:

1) дзяўчынка Бася;

2) стараста Пётра Качан;

3) Дзёмчыха;

4) Будзіла;

5) безыменныя ваеннапалонныя лейтэнант і палкоўнік.

8. Здраднікамі-паліцаямі ў аповесці з'яўля-юцца:

1) Пётра Качан;     4) Стась Піліпёнак;

2) Будзіла;             5) Хадаронак.

3) Пронька Партноў;

9. Партноў у творы — гэта:

1) следчы;

2) фельчар;

3) камандзір партызанскага атрада;

4) ротны повар;

5) лепшы сябар Рыбака.

10. Які раздзел аповесці вылучаецца з усіх астатніх тым, што ў ім галоўнымі героямі ад-начасова з'яўляюцца і Рыбак, і Сотнікаў?

1)2;       4)13;

2)9;       5)12.

3)8;

11. Сотнікаў і Рыбак былі ўзяты ў палон:

1) пасля моцнага абстрэлу паліцаяў на балоце;

2) на хутары ў сваяка Рыбака;

3) у хаце старасты Пётры;

4) на гарышчы ў хаце Дзёмчыхі;

5) на ўскрайку лесу.

12. Сотнікаў і Рыбак авечку для партызанаў:

1) выменялі на золата на хутары;

2) купілі ў вёсцы ў аднаго селяніна;

3) укралі са статка, што пасвіўся ля Баркоўскага лесу;

4) узялі ў Дзёмчыхі;

5) узялі ў Пётры Качана.
13. Сотнікаў у творы:

1) максімаліст у адносінах да сябе і да іншых лю-дзей; самаахвярны; у партызанах перастаў баяцца смерці; маральна і духоўна мацнейшы за абставіны;

2) на пачатку вайны камандаваў гаўбічнай батарэ-яй; у яго характары ёсць упартасць, бязлітаснасць, а часам і жорсткасць, несправядлівасць; больш за ўсё баяўся стаць абузай для іншых;

3) сын героя грамадзянскай вайны; мужны, непа-хісны, адданы Радзіме; нязломны, непадатлівы, стойкі, прынцыповы;

4) у даваенны час закончыў настаўніцкі інстытут, працаваў у школе; ніколі не здраджваў сваім прынцыпам і перакананням; не спрабуе ўратаваць сваё жыццё;

5) з накінутай на шыю пятлёю думае пра іншых; хворы, знядужаны; валявы, рашучы; ахвяруе сабою дзеля выратавання іншых; меў выразны адказ на пы-танне, як і ў імя чаго жыць.

14. Колькі гадоў было Сотнікаву?

1) 19;

2) 25;
3) 20;

4) 30;

5) 37.
15. Дэвіз жыцця Сотнікава:

1) Я — сам!

2) Мая хата з краю.

3) Чалавек чалавеку — воўк.

4) Вока за вока, зуб за зуб.

5) Дабрыня выратуе свет.

16. Для Сотнікава вышэй за ўласнае жыц-цё былі паняцці:

1) адказнасці перад людзьмі;

2) любові да Радзімы;

3) справядлівасці;

4) павагі да сяброў;

5) чалавечай сумленнасці.

17. У партызанскім атрадзе Сотнікаў ваяваў:

1) год;            4) паўгода;

2) 5 месяцаў;  5) год і два месяцы.

3) 3 месяцы;

18. У апошнія гадзіны свайго жыцця Сотнікаў прыходзіць да высновы аб тым, што адзі-най рэальнай каштоўнасцю ў чалавека на свеце з'яўляецца (-юцца):

1) здароўе;     4) сям'я;

2) жыццё;      5) прырода.

3) людзі;

19. «Апошняя ноч на свеце». Сотнікаў успа-мінае тое, што асабліва паўплывала на станаў-ленне яго характару. Гэта:

1) жыццё некаторы час у бабулі;

2) самыя яркія моманты дзяцінства;

3) прыклад дзеда, удзельніка грамадзянскай вайны;
4) вучоба ў пачатковай школе;

5) прыклад бацькі і маці.

20. Рыбак у творы:

1) надзелены пачуццём таварыскасці, спачування; усю дарогу валачэ для галодных партызанаў авечку; добры, міласэрны, умее пераадольваць страх;

2) умее паклапаціцца пра сябе; не любіў чыніць людзям зло, кемлівы; ён быццам бы свойскі і кампанейскі;

3) кантактны, не двудушны, не лаўкач, не кар'ерыст; з мясцовых, дзелавіты, прадпрымальны, рашучы; звычай-на не выказваў спагады да хворых, слабейшых за сябе;

4) лічыць, што ў час найвялікшай небяспекі кожны сам павінен клапаціцца пра сябе; можа быць усялякім, унутрана гатоў да здрады;

5) цвёрды па характары, у цяжкую хвіліну «перабег» да ворагаў; усё жыццё ўхітраўся знайсці які-небудзь выхад.

21. Колькі гадоў было Рыбаку?

1) 30;

2) 28;

3) 21;

4) 26;

5) 35.
22. Рыбака звалі:

1) Мікіта;

2) Міхась;
3) Міхаіл;

4) Мікалай;

5) Мірон.

23. Вайсковае званне і пасада Рыбака:

1) старшына, камандзір узвода;

2) старшы сяржант, разведчык;

3) старшына стралковай роты;

4) яфрэйтар, сапёр;

5) малодшы лейтэнант, наводчык гарматы.

24. Неяк Рыбак параненым трапіў у акружэнне. Яго выхадзіў (-лі) і збярог (-лі) ад ворага:

1) дзядзька Ахрэм;

2) дачка Ахрэма Зося;

3) камандзір атрада Дубавы;

4) сваякі, што жылі на дальнім хутары;

5) стрыечная сястра Вольга.

25. Маральнае падзенне Рыбака пачынаец-ца з моманту:

1) перастрэлкі з паліцаямі;

2) наведвання старасты Пётры;

3) допыту, калі на ім прагаворваецца;

4) калі згадзіўся пайсці на заданне ў пошуках ежы;

5) калі загадалі пакараць смерцю Сотнікава.

26. Рыбак перад небяспекай смерці:

1) нічога не сказаў следчаму;

2) мяняе свае перакананні;

3) здраджвае Радзіме, ратуючы сваё жыццё;

4) фактычна становіцца ворагам;

5) сваё будучае жыццё бачыў у служэнні акупантам.
27. Пазасюжэтнымі элементамі (устаўнымі эпізодамі) у аповесці з'яўляюцца:

1) успаміны Сотнікава пра пачатак вайны;

2) Рыбаковы згадкі пра здарэнне ў маладосці;

3) блытаны сон Сотнікава перад пакараннем;

4) падрабязныя апісанні восеньскага лесу;

5) апісанне здарэння на возеры ў першае ваен-нае лета.

28. Хто з персанажаў твора мае прататыпа (-аў):

1) Будзіла, Піліпёнак;

2) Зося і Бася;

3) Пётра Качан;

4) Сотнікаў;

5) Рыбак.

29. У аповесці пісьменнікам завастраюцца праблемы:

1) вайны і міру;

2) маральнага выбару;

3) жыцця і смерці;

4) сапраўднага і ўяўнага (фальшывага) гераізму;

5) выпрабаванне чалавека вайною.

30. Асаблівасці твора:

1) лакальнасць месца дзеяння; апавяданне вядзец-ца ад імя аўтара;

2) кароткая часавая працягласць падзей, што апісваюцца; каб глыбей даследаваць унутраны свет галоўных герояў, аўтар выкарыстоўвае такі мастацкі прыём, як маналог;

3) малая колькасць дзейных асоб; наяўнасць паза-сюжэтных элементаў;

4) імклівае развіццё падзей; наяўнасць алегорыі, сімволікі, іншасказальнасці; адсутнасць станоўчых герояў;

5) паглыблены псіхалагічны аналіз кожнага ўчынку і жэста героя, яго думкі і рэплікі.

31. Вытокі ўсяго людскага ў чалавеку, на думку аўтара, у (ва):

1) яго сям'і;

2) яго веравызнанні;

3) укладзе жыцця;

4) спадчыннасці і атрыманай адукацыі;

5) прыкладзе бацькоў.

32. В. Быкаў за аповесць «Сотнікаў» быў уганараваны:

1) Ленінскай прэміяй;

2) Дзяржаўнай прэміяй Беларусі;

3) прэміяй Ленінскага камсамола Беларусі;

4) Дзяржаўнай прэміяй СССР;

5) Літаратурнай прэміяй імя I. Мележа.
Частка В

Упішыце слова (словы) адсутнічаюць у прапанаваных урыўках з аповесці*.

1. Калі яны ўжо выправіліся і Сотнікаў пачаў каш-ляць, Рыбак запытаўся з папрокам, чаго ён змоўчаў, та-ды як здаравейшыя адмовіліся, на што Сотнікаў адказаў: «Таму і не адмовіўся, што_____________».

2. ...Сотнікаў устаў і вылез у халодныя цёмныя сен-цы. Праз расчыненыя дзверы на снежным двары відаць быў Рыбак, ля ног яго на снезе________________,якую той збіраўся падняць на спіну.

3. ...Закрычала Дзёмчыха. — Каб вам скруцянець да вечара! Каб вашыя вочы груганы паклявалі! Каб вы дзяцей сваіх не ўбачылі!..

— Ах, во як!..

Невядома, што яны зрабілі з ёй, але ў хаце жахліва закрычала дзятва, загаласіла дзяўчынка, і раптам з напятых грудзей Сотнікава________________.

4. Пад дахам пачуўся кароткі металічны шчоўк — надта знаёмы гук аўтаматычнага затвора, які адцягваюць на баявы ўзвод. Далей мелася быць тое самае апошняе, за чым нічога ўжо больш не бывае. Мо-жа, якая секунда аддзяляла іх ад гэтага апошняга рубяжа між жыццём і нябытам... I Рыбак, напаследак жахнуўшыся, рэзка адкінуў ад сябе пакулле.

5. — Ты паслухай! — памаўчаўшы, зашаптаў Рыбак. — Нам нада іх павадзіць. Знаеш, як шчуку на вудзе. Інакш перасіліш, парвеш, і ўсё прапала. Нада прыкінуцца

смірнымі. Знаеш, мне_______, — неяк, сам не жадаючы таго, сказаў Рыбак.

6. Каб не зваліцца, Сотнікаў зірнуў уніз — на яго са скрыўленага, зарослага шчаціннем твару глядзелі разгубленыя вочы яго нядаўняга сябра. Яны ці то ўпрошвалі аб чымсь, ці то проста ён не мог саўладаць са сваім страхам, і Сотнікаў ледзь пачуў:
- _________
Частка С Дайце адказы на пытанні.

1. Закончыце думку:

Перад тварам смерці чалавек застаецца такім, ...

2. Перад Рыбаком паўстае выбар: ці выра-таваць цяжкахворага сябра, ці семнаццаць чалавек ад галоднай смерці. Што выбірае Ры-бак? Чаму?

3. Чаму Сотнікаў перад пакараннем на шыбеніцы выбівае ў сябе з-пад ног падстаўку?

